
MILLIY IQTISODIYOTNI 
RIVOJLANTIRISHDA XIZMAT 

KO‘RSATISH SOHASINING 
O‘RNI

Ayubov Ilyos Ilxomovich 
Sаmаrqаnd iqtisоdiуоt vа sеrvis instituti, i.f.f.d., PhD, dotsent

Bozorov Jobir Sirojiddin o‘g‘li
Sаmаrqаnd iqtisоdiуоt vа sеrvis instituti

Iqtisodiyot fakulteti talabasi

Annotatsiya: Ushbu maqolada milliy iqtisodiyotni rivojlantirishda xizmat ko‘rsatish sohasining tutgan o‘rni va ahamiyati, 
iqtisodiy va ijtimoiy ta’sirlari, uning hajmini oshirishda davlat tomonidan amalga oshirilayotgan  chora-tadbirlar va 
rejalashtirilayotgan amaliyotlar qisqacha yoritib berilgan. 

Kalit soʻzlar: Xizmat ko‘rsatish, milliy iqtisodiyot, ehtiyoj, yalpi ichki mahsulot, sektor, xizmatlar eksporti va importi, 
innovatsiya, texnologiya, logistika, lokomativ tarmoqlar.

Abstract: This article briefly highlights the role and importance of the service sector in the development of the national 
economy, its economic and social impact, and the measures and practices implemented by the government to expand 
this sector.

Key words: Services, national economy, needs, gross domestic product, sector, services export and import, innovation, 
technology, logistics, locomotive industries.

Аннотация: В данной статье кратко изложены роль и значение сферы услуг в развитии национальной экономики, 
её экономическое и социальное воздействие, а также меры и практические шаги, предпринимаемые государством 
для увеличения объёма данной сферы.

Ключевые слова: Услуги, национальная экономика, потребности, валовый внутренний продукт, сектор, экспорт и 
импорт услуг, инновации, технологии, логистика, локомотивные отрасли.

K I R I S H 
O‘zbekistonda siyosiy va davlat mustaqilligi kamol topishi bilan uning bozor munosabatlariga asoslangan 

milliy iqtisodiyoti shakllana boshladi. Bugungi kunda mamlakatimizda iqtisodiyotning barcha soha va tarmoqla-
rini jadal rivojlantirish, iqtisodiyotning lokomotiv tarmoqlarini aniq belgilab olgan holda milliy iqtisodiyotimizni 
rivojlantirish imkoniyatlari yaratib kelinmoqda. Xizmatlar sohasining mamlakat iqtisodiyotidagi ulushini oshirish, 
xizmatlar sohasidagi mavjud imkoniyatlardan to‘liq foydalanish, xizmat turlarini kengaytirish va sifatini oshirish, 
tadbirkorlik subyektlarini yanada qo‘llab-quvvatlash maqsadida O‘zbekiston Respublikasi Prezidentining  
2021-yil 11-maydagi “Xizmatlar sohasini jadal rivojlantirish chora-tadbirlari to‘g‘risida”gi PQ-5113-sonli1 qarori 
bilan “O‘zbekiston Respublikasida xizmatlar sohasini rivojlantirishning maqsadli parametrlari” tasdiqlandi va 
ularning statistikasini olib borish joriy etildi. Shu jumladan, iqtisodiyotni rivojlantirishda xizmat ko‘rsatish soha-

1	 O‘zbekiston Respublikasi Prezidentining 2021-yil 11-maydagi “Xizmatlar sohasini jadal rivojlantirish chora-tadbirlari to‘g‘risida”gi 
PQ-5113-sonli qarori: https://lex.uz/uz/docs/-5421233 

larining o‘rni muhim deb belgilab olinib, uning ustida turli chora-tadbirlar ishlab chiqish va tadbiq etish amalga 
oshirilmoqda. [3]

Xizmat ko‘rsatish – bu mijozlarning ehtiyojlari, istaklari yoki intilishlarini qondiradigan xizmatlarni taqdim 
etish uchun moʻljallangan texnologiya va tashkiliy tarmoqlar to‘plamidir. Boshqa so‘z bilan aytganda, aholi ehtiy-
ojlarini ularning talablaridan kelib chiqqan holda bajarish va uning ortidan daromad olishdir. [1] Bilamizki, xizmat 
ko‘rsatish sohasi dunyodagi eng serdaromad soha hisoblanadi va shuning uchun ham bugungi kunda dav-
latimizda ham bu sohani rivojlantirish maqsadida turli xil chora-tadbirlar ishlab chiqilmoqda. Bundan tashqari, 
bu sohada aholiga yengillik yaratish maqsadida davlat tomonidan islohotlar amalga oshirilmoqda.

Ma’lumki, mamlakatimizda olib borilayotgan ijtimoiy siyosatning ustuvor yo‘nalishlaridan biri – bu kichik 
biznes va xususiy tadbirkorlikni rivojlantirish hisobiga aholi daromadlarini va ularning turmush darajasini 
oshirishga erishish hisoblanadi. [1] Natijada, bu turdagi barcha tadbirkorlik obyektlari xizmat ko‘rsatish sohasini 
talab qiladi va bu o‘z navbatida davlat iqtisodiyotiga katta miqdordagi ijobiy ta’sir ko‘rsatadi. Biz xizmatlar 
sohasini deyarli hamma yo‘nalishda ko‘ra olamiz. Masalan, aloqa, moliya, transport, qurilish, turizm xizmatlari 
va savdo sohalari eng kerakli sohalar hisoblanadi. [6]

M A V Z U G A  O I D  A D A B I Y O T L A R  S H A R H I
Hozirga qadar O‘zbekistonda xizmatlar sohasining o‘rnini o‘rganish bo‘yicha ko‘plab ilmiy tadqiqotlar olib 

borilgan bo‘lib, ushbu tadqiqotlar xizmatlar sohasining nazariy va amaliy jihatlarini tahlil qilib, asosiy mazmunni 
ochib berishga qaratilgan. Xizmatlar sohasi omillarini o‘rganishda klassik va zamonaviy iqtisodiy maktablarning 
qarashlari muhim o‘rin tutadi.

Urunbayeva Y.P. – “Aholi bandligini oshirishda xizmat ko‘rsatish sohasining o‘rni” (2023). Ushbu maqolada 
aholi bandligini xizmat ko‘rsatish sohasi orqali yanada rivojlantirish, xizmatlar sohasidagi statistik ma’lumotlar, 
o‘zgarishlar, rivojlanish bosqichlari, taklif va tavsiyalar, shuningdek turli yo‘nalishdagi tarif va xulosalar keltirib 
o‘tilgan. Bu adabiyot tahlil qilinar ekan, undagi asosiy metodologiyalardan foydalanilgan va uning tarkibidagi 
ma’lumotlar asosida yangi tavsiya va takliflar ilgari surilgan [1].

O‘zbekiston Respublikasi Prezidenti huzuridagi Statistika agentligi Andijon viloyati statistika boshqarmasi 
ma’lumotlari. Ushbu agentlik ma’lumotlari turli ko‘rinishdagi respublika statistik ma’lumotlarini o‘z ichiga oladi va 
maqolada bu manbalar statistik tahlil yuritish hamda xulosalar chiqarishda asosiy manba sifatida ishlatilgan [2].

B. Ismailov – ilmiy maqola. Mazkur maqolada O‘zbekistonda milliy iqtisodiyotni rivojlantirish imkoniyatlari 
to‘g‘risida muallif fikr-mulohazalari keltirilgan. Shuningdek, iqtisodiyotni rivojlantirish yo‘nalishlari bo‘yicha tak-
liflar, tavsiyalar va xulosalar bayon etilgan. Aholi hayotidagi xizmat ko‘rsatish sohasining o‘rni va uning iqtisodi-
yotga ta’siri to‘g‘risida ham muhim g‘oyalar ilgari surilgan [4].

Mirzaev Q.J., Pardaev M.Q. – “Xizmatlar sohasi iqtisodiyoti”, o‘quv qo‘llanma. Samarqand – 2022. Ushbu 
adabiyot o‘quv qo‘llanma shaklida bo‘lib, xizmatlar sohasidagi deyarli barcha asosiy tushunchalarni o‘quvchiga 
sodda va tushunarli tarzda yetkazadi. Qo‘llanmada turli qaror va qonunlar, tahliliy mulohazalar hamda xulosalar 
yoritilgan. Ushbu manba yordamida xizmatlar sohasini nazariy jihatdan chuqur o‘rganish imkoniyati yaratiladi 
[6].

Berdiyev A. – “O‘zbekiston iqtisodiyotida xizmatlar sohasining o‘rni va uni yanada rivojlantirish yo‘nalishlari” 
(2024). Ushbu maqolada O‘zbekiston iqtisodiyotida xizmat ko‘rsatish sohasining o‘rni keng yoritilgan. Mamlakat 
va uning hududlari kesimida xizmat ko‘rsatish sohasi bo‘yicha tahlillar amalga oshirilgan. Sohaga ta’sir qiluvchi 
omillar chuqur o‘rganilgan hamda uni jadal rivojlantirish yo‘nalishlari taklif etilgan.

Adabiyotlarni tahlil qilish natijasida shuni ta’kidlash mumkinki, O‘zbekistonda xizmatlar sohasining rivojlan-
ishida bir qator omillar, jumladan, investitsiyalar, innovatsion taraqqiyot, sanoat va qishloq xo‘jaligining rivojlan-
ishi, hamda raqamli transformatsiyaga bog‘liqlik mavjud. Shu bilan birga, iqtisodiy islohotlarning samaradorligi 
ham xizmatlar sohasining taraqqiyotini ta’minlashda muhim ahamiyat kasb etadi. Kelgusida xizmat ko‘rsatish 
sohasining chuqur tahlili hamda innovatsion yondashuvlarni joriy etish ushbu mavzuning dolzarbligi va amaliy 
ahamiyatini yanada oshiradi.

T А D Q I Q О T  M Е T О D О L О G I УА S I
Ushbu tаdqiqоt dаvоmidа mоnоgrаfik kuzаtish, stаtistik аbstrаktsiуа, vа istiqbоlli prоgnоzlаsh usullаrini о‘z 

ichigа оlgаn ilmiу izlаnishlаrgа tizimli уоndаshuvlar kеng qо‘llаnildi. Bundаn tаshqаri, ilmiу tаdqiqоtni аmаlgа 
оshirishdа tаhlil vа sintеz usullаridаn fоуdаlаnildi.

T A H L I L  V A  N A T I J A L A R
2024-yil yanvar–iyun oylari yakunlariga ko‘ra, O‘zbekiston yalpi ichki mahsuloti (YaIM)ning 49,9 foizi xizmat 

ko‘rsatish sohalariga to‘g‘ri keladi. Bu holat xizmatlar sohasining barqaror o‘sib borayotganidan dalolat beradi. 

Statistika ma’lumotlariga ko‘ra, rivojlangan davlatlardan biri bo‘lgan Germaniya YaIMining qariyb 70 foizi ushbu 
sohaga to‘g‘ri keladi. Xulosa shuki, har bir davlat milliy iqtisodiyotining rivojlanishida xizmatlar sohasining o‘rni 
nihoyatda muhimdir.

Masalan, 2022-yil yanvar–sentabr oylarida xizmatlar sohasining YaIMdagi ulushi 40,3 foizni tashkil etgan 
bo‘lsa, 2023-yil yakuniga kelib bu ko‘rsatkich 43,4 foizga yetdi. Shu bilan birga, moliya, aloqa va axborot-
lashtirish, ta’lim hamda transport xizmatlaridagi o‘zgarishlar boshqa turdagi xizmatlarga nisbatan yuqori o‘sish 
sur’atlarini qayd etdi [5].

Har qanday sohada bo‘lgani kabi, xizmatlar sohasining rivojlanishida ham ayrim muammolar mavjud. 
Xizmat ko‘rsatish korxonalari faoliyatining samaradorligini oshirish, ularning ijtimoiy-iqtisodiy mexanizmini tako-
millashtirishda mehnat jarayonlari intensivligi va mehnat unumdorligini oshirish, resurslardan oqilona foyda-
lanish, mehnat salohiyatini samarali yo‘naltirish, ko‘rsatilayotgan xizmatlar sifati va natijadorligini yaxshilash 
hamda iste’molchilarning ehtiyoj va talablarini to‘liqroq qondirish dolzarb masalalar hisoblanadi [4]. Agar ushbu 
muammolarga yechim topilsa va sifat ko‘rsatkichlari yanada yaxshilansa, sohada muhim va ijobiy o‘zgarishlar 
yuzaga keladi.

2024-yil yanvar–iyun oylari uchun xizmatlar sohasiga oid asosiy statistik ko‘rsatkichlar quyidagilardan 
iborat:

- Xizmatlar sohasidagi korxona va tashkilotlar ulushi – 68,3 %;
- Aholi jon boshiga xizmatlar hajmi – 6 038,8 ming so‘m;
- Xizmatlar sohasida kichik tadbirkorlikning ulushi – 60,5 % [5].
Xizmat ko‘rsatish sohasida eksport va import operatsiyalari ham katta ahamiyat kasb etadi. Ular global 

iqtisodiy taraqqiyotda, mamlakatlararo iqtisodiy hamkorlikni mustahkamlashda muhim rol o‘ynaydi. Xizmatlar 
eksporti – boshqa mamlakatlarga xizmat yetkazib berish orqali iqtisodiy o‘sishni rag‘batlantiradi va yangi bozor-
larga kirish imkonini yaratadi. Masalan, turizm va sayohat, ta’lim tizimi, moliyaviy xizmatlar va texnik xizmatlar 
xizmatlar eksportining asosiy shakllaridan hisoblanadi. Bu esa mamlakatlarga yuqori rentabelli sohalarga kirib 
borish imkoniyatini beradi [7].

Xizmatlar importi – xorijiy xizmatlarning mamlakatga olib kirilishi esa ichki bozorning raqobatbardoshligini 
oshirish va innovatsion g‘oya va texnologiyalarni o‘zlashtirishda muhim ahamiyat kasb etadi. Rivojlangan mam-
lakatlardan import qilinadigan xizmatlar orqali turli yo‘nalishlarda bilim, ko‘nikma va ilg‘or texnologiyalarni amali-
yotga tatbiq etish mumkin [7].

Xizmatlar sohasiga doir yana bir e’tiborga molik jihat shuki, COVID–19 pandemiyasi O‘zbekistonda ushbu 
sohaning rivojlanishiga kuchli turtki berdi. Pandemiya davrida ko‘plab aholi vakillari ishsiz qoldi, uy sharoitida 
turli ko‘rinishdagi onlayn va oflayn xizmatlarga talab ortdi. Xususan, yetkazib berish (delivery) xizmatlariga 
bo‘lgan ehtiyoj keskin oshdi. Tadbirkorlar o‘z tovar va xizmatlarini mijozlarga yetkazib berishga intildi. Eng tez 
sur’atda o‘sayotgan soha esa internet orqali ko‘rsatiladigan xizmatlar bo‘ldi. Ishsiz qolgan aholi masofaviy ish 
faoliyatiga o‘tdi, axborot resurslaridan foydalanish faoliyati ham sezilarli darajada kengaydi. Natijada, pandemi-
yadan keyin xizmatlar sohasida sezilarli ko‘tarilish kuzatildi.

X U L O S A  V A  T A K L I F L A R
Xizmatlar ko‘rsatish sohasining iqtisodiyotni rivojlantirishdagi roli beqiyosdir. Xizmatlar sektori nafaqat iqti-

sodiy o‘sishni ta’minlaydi, balki ijtimoiy farovonlikni oshiradi, innovatsiyalarni rivojlantiradi va xalqaro savdoni 
rag‘batlantiradi. Shu bilan birga, u ishlab chiqarish, savdo, investitsiyalar va ijtimoiy rivojlanishning barcha jihat-
lari bilan chambarchas bog‘liq bo‘lib, mamlakatlarning iqtisodiy barqarorligi va o‘sishiga xizmat qiladi.

Zamonaviy iqtisodiyotda xizmatlar sohasi ishlab chiqarishdan keyingi eng yirik o‘sish sur’atlariga ega 
tarmoq hisoblanadi. Ko‘plab mamlakatlar iqtisodiyotida bu sektor asosiy yo‘nalish sifatida shakllanib bormoqda. 
Shuning uchun ham xizmatlar ko‘rsatish sohasini milliy iqtisodiyotni rivojlantiruvchi strategik omillardan biri 
sifatida e’tirof etish mumkin.

Xizmatlar sektorining jadal o‘sib borishi aholiga ko‘rsatilayotgan xizmatlar hajmining ortishiga, aholi jon 
boshiga to‘g‘ri keladigan xizmatlar miqdorining ko‘payishiga, aholi daromadlarining o‘sishiga va yangi ish o‘rin-
larining yaratilishiga xizmat qilmoqda.

Shu asosda quyidagi takliflarni ilgari surish mumkin:
1. Sifatli va raqobatbardosh xizmat tarmoqlarini kengaytirish – ayniqsa, aholi zich istiqomat qilayotgan 

hududlarda zamonaviy xizmat tarmoqlari sonini oshirish maqsadga muvofiq.
2. Hududlar bo‘yicha xizmatlar infratuzilmasini rivojlantirish – yirik shaharlargagina emas, balki chekka va 

qishloq hududlariga ham xizmatlar tarmog‘ini keng yoyish.
3. Yoshlar va ishsizlar uchun xizmatlar sohasida kasb-hunar va raqamli ko‘nikmalarni rivojlantirish dastur-

larini joriy etish – xizmatlar sohasida inson resurslarini tayyorlash muhim o‘rin tutadi.

4. Xizmatlar eksportini kengaytirish – turizm, ta’lim, moliya, IT va texnik xizmatlar eksport salohiyatini 
oshirish orqali xalqaro bozorlarga chiqishni rag‘batlantirish.

5. Innovatsion texnologiyalarni xizmatlar sohasiga joriy etish – raqamlashtirish va avtomatlashtirish orqali 
samaradorlikni oshirish va mijozlar ehtiyojlarini tez va sifatli qondirish.

Xulosa qilib aytganda, xizmatlar sohasining strategik ahamiyatini to‘g‘ri baholagan holda, uning ichki 
va tashqi salohiyatidan samarali foydalanish O‘zbekiston iqtisodiyotining barqaror va inklyuziv rivojlanishiga 
xizmat qiladi.

Foydalanilgan adabiyotlar roʻyxati
1.	 Urunbayeva Y.P. “Aholi bandligini oshirishda xizmat ko‘rsatish sohasining o‘rni”. 2023 yil.
2.	 O‘zbekiston Respublikasi Prezidenti huzuridagi Statistika agentligi Andijon viloyati statistika boshqarmasi ma’lumotlari.
3.	 Ijtimoiy.uz sayti – https://ijtimoiy.uz/
4.	 Ismoilov B. Ilmiy maqola.
5.	 Andstat.uz rasmiy sayti – https://andstat.uz/
6.	 Mirzaev Q.J., Pardaev M.Q. “Xizmatlar sohasi iqtisodiyoti”. O‘quv qo‘llanma. Samarqand: 2022 yil.
7.	 Berdiyev A. “O‘zbekiston iqtisodiyotida xizmatlar sohasining o‘rni va uni yanada rivojlantirish yo‘nalishlari”. 2024 yil.

